
Leteu-aldatye Lebiaketn
(yebagtapon batyuk)

Pasa den ikasturtean eta honetan ere gai honi buruzko deia asko jasotzen ari garenez,
egoera nola dagoen azaltzen saiatuko gara.

Bi ikasturte daramagu leku-aldatze lehiaketa izan barik. Ikasturte honetan gauzatuko da
behingoz, baina ez dakigu noiz.

Mahai gainean bi proposamen daude. Bata, lehenbailehen egitea dagoen Lanpostuen Zer-
rendarekin (LPZ); kasu honetan oso aukera gutxi egongo lirateke, LPZko lanpostu ge-
hienak beteta baitaude. Eta beste proposamena da LPZ handitzen saiatzea eta lortu
ostean maiatzean leku-aldatze lehiaketa egin, aukera gehiago izanez.

STEE-EILASen aldetik ez da oso argi ikusten lehenbailehen egiteko proposamen hori.
Gure ustez, LPZ handitzea ez bada lortzen ere, orain egin nahi dutena berdin-berdin egin
daiteke maiatzean. Gainera, edozein kasutan lanpostu berrietara joango litzateke dato-
rren urteko irailean.

Dena den, informazio berria dugunean, jakinaraziko dizuegu

Edkola Kosrtreduodk:
Liboral ¢y hatasleen partaidetya

Gogoratuko duzuenez, 2002-2003 ikasturtean gure eskolako partaidetzak kolpe handia
jaso zuen: Hezkuntza Sailak erabaki zuen hezitzaileok Eskola Kontseiluetan ezin genuela
parte hartu. Are gehiago: gure lankide batek bi urte zeraman inolako arazorik gabe bere
Eskolako Kontseiluko partaidea izaten, eta Bizkaiko Hezkuntza Sailburuordetzak ebazpe-
na atera zuen Hezkuntza Laguntzako Espezialista hori Kontseilutik botatzeko. Zenbat
esfortzu gure eskolako papera murrizteko!

STEE-EILASek lankide honi laguntza eman zion ebazpenaren kontrako errekurtsoa egi-
ten, eta epaitegietatik errekurtsoz errekurtso ibili ostean, azken sententziak arrazoia
ematen dio langileari eta Kontseilua berriro onartzera behartzen du. Sententziak gure
eskolarekiko lotura aztertzen du, eta eskolako langileak garela dio, ikastetxeko Lanpos-
tuen Zerrendan ez egon arren.

Oso garrantzitsua iruditzen zaigu Ordezkaritza Organo Gorenetan egoteko eskubidea be-

rreskuratzea, gure betiko borroka eskolako bizitzan parte hartu ahal izatea baita, gure
lana gero eta hobeto egiteko *

lbartunte Havirabe Zirbudinra

Heyhurtys Beryido Enpeyialioten
eulegl i ordulagia

Ikasturtero zalantza berdinak, arazo berdinak, eskaera berdinak... Hezkuntza Bereziko
Espezialisten ordutegiaz eta egutegiaz hitz egitea ez da gauza berria, oso ondo dakigu.
Baina, ikasturte honetan gertatzen ari dena aipagarria da, benetan.

Nork bete behar ditu ordutegiak? Nola konputatzen da bazkaltzeko ordua jardunaldi mu-
rriztuetan? Koordinatzeko orduak, nola azaltzen dira ordutegian?... Horrelako galderak
sarritan heltzen baitzaizkigu, behin eta berriro duda horiek argitzea eskatu diogu Admi-
nistrazioari.

Ikasturte honetan, azkenean, animatu dira eta ikastetxeetako zuzendariei zirkularra bi-
dali diete Hezkuntza Bereziko Espezialisten ordutegiak eta egutegiak osatzeko argibideak
azalduz. Nahiz eta gauza guztiekin ados ez egon, zirkular honek argi bat pizten du gure
zalantzen itsasoan, eta ez da gutxi. Prozesuaren urratsak nork eta nola bete behar dituen
adierazten da eta, baita islatu behar diren jarduerak (garraioa, jantokia, koordinazio or-
duak...) ere.

Honekin ikasturte hasierako arazo guztiak konponduko zirelakoan poz-pozik geunden,
baina ez da hori gertatu. Alde batetik, zirkularra ikastetxe guztietara ez dela heldu ema-
ten du, eta beste alde batetik, dokumentuak dio espezialistek ez dutela parte hartuko
ordutegia eta egutegia betetzerakoan. Hau dela eta, egoera ez da konpondu eta kolekti-
bo honetan arazoak, zalantzak... zabal dabiltza.

Administrazioak egin duen saiakera eskertzekoa da, baina argi dago ez dela nahikorik

izan, beraz, egon zaitezte ziur datorren ikasturtearen hasieran berriro hitz egingo dugula
gai honetaz. Ordura artex

Lberatvat eta Egpitya
Liberatuen arratsaldeetako dedikazioan aldaketa bat egon da (iraileko aldizkarian argita-
ratu genuenare. Hona hemen nola geratzen den:

LIBERATUAK ETA EGOITZAK
05-06 IKASTURTEA

Ordutagia |BIZKAIA | GIPUZKOA| ARABA

Liberatuak Elena Jone Garbifie
Ana

Arratsaldeak Asteartea Osteguna Asteazkena
Osteguna

